
Patanjali Yogasutra with and without Vedic Accents

॥ મહર્ષિ  પતઞ્જલિ પ્રણીતં યોગદર્શનમ્॥

॥ પ્રથમોઽધ્યાયઃ॥ ॥ સમાધિ-પા ॒દઃ॥
અ ॒થ યોગાનુ ॑શાસનમ્॥ ૧.૧॥
યોગશ્ચિત્તવૃત્તિ ॑નિરો॒ધઃ॥ ૧.૨॥
ત॒દા દ્॒રષ્ટુઃ  સ્વ ॒રૂ ॒પેઽવસ્થા ॒નમ્॥ ૧.૩॥
વૃત્તિસારૂપ્યમિ ॑તરત્ર॥ ૧.૪॥
વૃ ॒ત્॒તયઃ પઞ્ચતય્યઃ ક્લિ ॑ષ્ટાઽક્લિ ॒ષ્ટાઃ॥ ૧.૫॥
પ્॒રમા ॒ણવિ ॒પ॒ર્યયવિ ॒ક ॒લ્પનિદ્રાસ્મૃ ॒તયઃ ॥ ૧.૬॥
પ્॒રત્યક્ષા ॒નુ॒માનાગ ॒માઃ પ્॑રમાણા ॒નિ॥ ૧.૭॥
વિ ॒પ॒ર્ય ॒યો મિ ॑થ્યાજ્ઞા ॒નમતદ્રૂપપ્રતિષ્ઠમ્॥ ૧.૮॥
શ॒બ્દજ્ઞા ॒ના ॒નુપાતી વસ્તુશૂન્યો ॑ વિક ॒લ્પઃ॥ ૧.૯॥
અ ॒ભા ॒વપ્રત્યયાલમ્બના વૃ ॑ત્તિર્નિ  ॒દ્રા॥ ૧.૧૦॥
અ ॒નુ ॒ભૂતવિષયા ॒સમ્પ્રમોષઃ સ્મૃ ॒તિઃ॥ ૧.૧૧॥
અ ॒ભ્યા ॒સવૈ ॒રા ॒ગ્યા ॒ભ્યાં ત॑ન્નિરો ॒ધઃ॥ ૧.૧૨॥
ત॒ત્ર સ્થિ ॒તૌ ય ॑ત્નોઽભ્યા ॒સઃ॥ ૧.૧૩॥
સ॒ તુ દી ॒ર્ઘકાલનૈ ॒રન્તર્યસત્કારા ॒સેવિ ॒તો દૃ॑ઢભૂ॒મિઃ॥ ૧.૧૪॥
દૃ॒ષ્ટાનુશ્રવિકવિ ॒ષ ॒યવિ ॒તૃષ્ણસ્ય વ ॒શીકારસંજ્ઞા ॑ વૈરા ॒ગ્યમ્॥ ૧.૧૫॥
ત॒ત્પરં પુ॒ર॒ુષખ્યા ॒તેર્ગુણ ॑વૈતૃ ॒ષ્ણ્યમ્॥ ૧.૧૬॥

વિ ॒ત॒ર્કવિ ॒ચા ॒રા ॒નન્દાસ્મિ ॒તારૂપા ॒નુ॒ગ ॒માત્ સ॑મ્પ્રજ્ઞા ॒તઃ॥ ૧.૧૭॥ (સ્મિતાસ્વરૂપાનુગમાત્, સ્મિતાનુગમાત્)

વિ ॒રા ॒મપ્રત્યયાભ્યા ॒સપૂ॒ર્વઃ સં॒સ્કારશે॒ષોઽ ॒ન્યઃ॥ ૧.૧૮॥
ભ ॒વપ્રત્॒યયો વિદેહપ્રકૃતિ  ॑લયા ॒નામ્॥ ૧.૧૯॥
શ્॒રદ્ધાવી ॒ર્યસ્મૃ ॒તિસમા ॒ધિપ્રજ્ઞાપૂર્વક ઇ॑તરે ॒ષામ્॥ ૧.૨૦॥
તીવ્રસંવેગાના ॑માસન્નઃ॥ ૧.૨૧॥
મૃ ॒દુમ ॒ધ્યા ॒ધિમા ॒ત્॒રત્વાત્ તતોઽપિ વિશે॒ષઃ॥ ૧.૨૨॥
ઈશ્વરપ્રણિ ॑ધાનાદ્વા॥ ૧.૨૩॥
ક્લે ॒શકર્મવિ ॒પા ॒કા ॒શ॒યૈરપ॒રામૃષ્ટઃ પુરુષવિશેષ ઈશ્વરઃ॥ ૧.૨૪॥
ત॒ત્ર નિર॒તિશયં સર્વજ્ઞ ॑બી ॒જમ્॥ ૧.૨૫॥ (સર્વજ્ઞત્વબીજમ્)

સ પૂ॒ર્વેષામપિ ગુરુઃ કાલેનાન ॑વચ્છે ॒દાત્॥ ૧.૨૬॥
ત॒સ્ય વા ॒ચકઃ પ્॒રણવઃ ॑ ॥ ૧.૨૭॥
તજ્જપસ્તદર્થ॑ભાવ ॒નમ્॥ ૧.૨૮॥
ત॒તઃ પ્॒રત્યક્ચે॒ત॒ના ॒ધિગ ॒મોઽપ્યન્તરાયા ॑ભાવ ॒શ્ચ॥ ૧.૨૯॥
વ્યા ॒ધિસ્ત્યા ॒નસં॒શયપ્રમા ॒દા ॒લસ્યા ॒વિ ॒ર॒તિ-
ભ્રા ॒ન્તિદર્શનાલ ॒બ્ધભૂ ॒મિકત્વા ॒ન॒વ ॒સ્થિ ॒ત॒ત્વાનિ
ચિ ॒ત્તવિ ॒ક્ષે ॒પાસ્તેઽ ॑ન્તરા ॒યાઃ॥ ૧.૩૦॥
દુઃ ॒ખદૌ ॒ર્મનસ્યાઙ્ગ  ॒મેજયત્વશ્વા ॒સપ્રશ્વા ॒સા વિક્ષેપસહભુ ॒વઃ॥ ૧.૩૧॥
તત્પ્રતિ ॒ષે ॒ધા ॒ર્થમેકતત્ત્વાભ્યા ॒સઃ॥ ૧.૩૨॥
મૈ॒ત્રીક ॒ર॒ુણામુ ॒દિ ॒તો ॒પે॒ક્ષા ॒ણાં સુ॒ખદુઃખપુણ્યાપુણ્યવિષયા ॒ણાં
ભા ॒વનાતશ્ચિત્તપ્રસાદનમ્॥ ૧.૩૩॥
પ્॒રચ્છર્દનવિ ॒ધા ॒ર॒ણા ॒ભ્યાં વા ॑ પ્રાણ ॒સ્ય॥ ૧.૩૪॥
વિ ॒ષ ॒ય ॒વ ॒તી વા પ્॒રવૃ ॒ત્તિરુત્પન્ના મ॒ન॒સઃ સ્થિ ॑તિનિબ ॒ન્ધિ ॒ની॥ ૧.૩૫॥
વિશોકા વા ॑ જ્યોતિષ્મ ॒તી॥ ૧.૩૬॥
વીતરાગવિષયં॑ વા ચિ ॒ત્તમ્॥ ૧.૩૭॥
સ્વ ॒પ્નનિ ॒દ્રાજ્ઞાનાલ ॑મ્બનં॒ વા॥ ૧.૩૮॥

યથાભિમત ॑ધ્યાના ॒દ્વા॥ ૧.૩૯॥
પ॒ર॒માણુ પ॒ર॒મમહ ॒ત્ત્વાન્તોઽસ્ય વ ॑શીકા ॒રઃ॥ ૧.૪૦॥
ક્ષી ॒ણવૃ ॒ત્તેરભિજાતસ્યેવ ॑ મ॒ણેર્ગ્ર॒હી ॒તૃગ્રહ ॒ણગ્રા ॒હ્યેષુ

તત્સ્થતદઞ્જ ॒ન ॒તા સ॑માપત્તિઃ॥ ૧.૪૧॥
તત્ર શ॒બ્દા ॒ર્થજ્ઞા ॒નવિ ॒ક ॒લ્પૈઃ સ॒ઙ્કી ॒ર્ણા સ॒વિ ॒ત॒ર્કા સ॑માપત્તિઃ॥ ૧.૪૨॥
સ્મૃ ॒તિ ॒પ॒રિ ॒શુ॒દ્ધૌ સ્વ ॒રૂ ॒પશૂ॒ન્યેવા ॒ર્થમા ॒ત્રનિર્ભા ॒સા નિર્વિત   ॒ર્કા॥ ૧.૪૩॥
એ ॒તયૈવ સ॒વિ ॒ચા ॒રા નિર્વિ  ॒ચા ॒રા ચ સૂક્ષ્મવિષયા ॑ વ્યાખ્યા ॒તા॥ ૧.૪૪॥
સૂ॒ક્ષ્મવિ ॒ષ ॒ય ॒ત્વં ચાલિઙ્ગપર્ય  ॑વસા ॒નમ્॥ ૧.૪૫॥
તા એવ સબીજઃ સમાધિઃ॥ ૧.૪૬॥
નિર્વિ  ॒ચારવૈ ॒શા ॒ર॒દ્યેઽધ્યાત્મ ॑પ્રસા ॒દઃ॥ ૧.૪૭॥
ઋ॒ત॒મ્ભ ॒રા ત॑ત્ર પ્॒રજ્ઞા॥ ૧.૪૮॥
શ્રુ॒તા ॒નુમાનપ્રજ્ઞા ॒ભ્યામ ॒ન્યવિ ॒ષ ॒યા વિશે॑ષાર્થ ॒ત્વાત્॥ ૧.૪૯॥
ત॒જ્જઃ ॒ સં॒સ્કારોઽન્યસંસ્કારપ્ર ॑તિબ ॒ન્ધી॥ ૧.૫૦॥
ત॒સ્યા ॒પિ નિરો ॒ધે સ॒ર્વનિ ॒રો ॒ધાન્નિર્બી ॑જઃ સમાધિઃ॥ ૧.૫૧॥
॥ ઇતિ પતઞ્જલિ-વિરચિતે યોગ-સૂત્રે પ્રથમઃ સમાધિ-પા ॒દઃ॥

॥ દ્વિતીયોઽધ્યાયઃ॥ ॥ સાધન-પા ॒દઃ॥
ત॒પઃસ્વા ॒ધ્યાયેશ્વરપ્રણિધાનાનિ ક્રિ ॑યાયો ॒ગઃ॥ ૨.૧॥
સ॒મા ॒ધિભા ॒વનાર્થઃ ક્લે ॒શતનૂ॒ક ॒ર॒ણા ॒ર્થશ્ચ॥ ૨.૨॥
અ ॒વિ ॒દ્યા ॒સ્મિ ॒તારા ॒ગદ્વે॒ષા ॒ભિ ॒નિવે ॒શાઃ ક્લે ॒શાઃ॥ ૨.૩॥
અ ॒વિ ॒દ્યા ક્ષે ॒ત્રમુ॑ત્તરે ॒ષાં પ્॒રસુ॒પ્તતનુવિ ॒ચ્છિન્નો ॑દારા ॒ણામ્॥ ૨.૪॥
અ ॒નિત્યા ॒શુ॒ચિદુઃ ॒ખા ॒ના ॒ત્મસુ નિત્યશુ॒ચિસુ॒ખાત્મખ્યાતિ ॑ર॒વિ ॒દ્યા॥ ૨.૫॥
દૃ॒ગ્દ ॒ર્શનશક્ત્યોરે ॒કા ॒ત્॒મતેવા ॑સ્મિ ॒તા॥ ૨.૬॥
સુ॒ખા ॒નુશયી રાગઃ॥ ૨.૭॥

દુઃ ॒ખા ॒નુશયી દ્વેષઃ॥ ૨.૮॥
સ્વ ॒ર॒સવા ॒હી વિ ॒દુ ॒ષોઽપિ ત॒થા ॒રૂઢોઽભિ ॒નિવેશઃ॥ ૨.૯॥
તે પ્॒રતિપ્રસ॒વહે ॒યાઃ સૂ॒ક્ષ્માઃ॥ ૨.૧૦॥
ધ્યા ॒નહે ॒યાસ્તદ્વૃત્તયઃ ॥ ૨.૧૧॥
ક્લે ॒શમૂ॒લઃ ક ॒ર્મા ॒શ॒યો દૃ॒ષ્ટાદૃષ્ટજન્મવે ॑દની ॒યઃ॥ ૨.૧૨॥
સ॑તિ મૂ॒લે ત॑દ્વિપા ॒કો જાત્યા ॑યુર્ભો ॒ગાઃ॥ ૨.૧૩॥
તે હ્લા ॒દપરિ ॒તાપફ ॒લાઃ પુણ્યાપુણ્યહે ॑તુ॒ત્વાત્॥ ૨.૧૪॥
પ॒રિ ॒ણામતાપસં॒સ્કાર ॑દુઃ ॒ખૈર્ગુ ॒ણવૃ ॒ત્તિવિ ॒રો ॒ધાચ્ચ

દુઃ ॒ખમેવ સર્વં ॑ વિવે ॒કિનઃ॥ ૨.૧૫॥
હે ॒યં દુઃ ॒ખમનાગ ॒તમ્॥ ૨.૧૬॥
દ્॒રષ્ટૃ ॒દૃશ્ય ॒યોઃ સં॒યો ॒ગો હે ॑યહે ॒તુઃ॥ ૨.૧૭॥
પ્॒રકા ॒શક્રિ ॒યાસ્થિ ॑તિશી ॒લં ભૂ॒તેન્દ્રિયાત્મ ॒કં
ભો ॒ગાપવર્ગા ॒ર્થં દૃ॒શ્યમ્॥ ૨.૧૮॥
વિ ॒શે॒ષાવિશેષલિ ॒ઙ્ગ  ॒મા ॒ત્રાલિઙ્ગાનિ  ગુણ ॑પર્વા ॒ણિ॥ ૨.૧૯॥
દ્॒રષ્ટા દૃ॑શિમા ॒ત્રઃ શુ॒દ્ધોઽપિ પ્॒રત્યયા ॑નુપશ્યઃ॥ ૨.૨૦॥
ત॒દ ॒ર્થ એ ॒વ દૃ॑શ્યસ્યા ॒ત્મા॥ ૨.૨૧॥
કૃ ॒તા ॒ર્થં પ્॑રતિ ન॒ષ્ટમપ્ય ॒ન॒ષ્ટં તદન્યસાધા ॑રણ ॒ત્વાત્॥ ૨.૨૨॥
સ્વસ્વા ॒મિશક્ત્યોઃ સ્વ ॒રૂ ॒પોપલબ્ધિહેતુઃ સં॒યોગઃ॥ ૨.૨૩॥
ત॒સ્ય હેતુ ॑ર॒વિ ॒દ્યા॥ ૨.૨૪॥
ત॒દ ॒ભા ॒વાત્ સં॒યો ॒ગાભા ॒વો હા ॒નં તદ્દૃશેઃ  કૈવ ॒લ્યમ્॥ ૨.૨૫॥
વિ ॒વે ॒કખ્યાતિર ॒વિ ॒પ્લ ॒વા હા ॑નોપા ॒યઃ॥ ૨.૨૬॥
ત॒સ્ય સ॒પ્ત ॒ધા પ્રાન્તભૂમિઃ ॑ પ્॒રજ્ઞા॥ ૨.૨૭॥
યોગાઙ્ગાનુ  ॑ષ્ઠા ॒નાદ ॒શુ॒દ્ધિક્ષ ॒યે જ્ઞા ॒નદી ॒પ્તિરા વિવેક ॑ખ્યા ॒તેઃ॥ ૨.૨૮॥
ય ॒મનિય ॒મા ॒સનપ્રાણાયામપ્ર ॒ત્યા ॒હારધા ॒ર॒ણાધ્યા ॒નસમા ॒ધયોઽષ્ટા ॑વઙ્ગા  ॒નિ॥ ૨.૨૯॥

અ ॒હિં  ॒સાસત્યા ॒સ્તે ॒યબ્ર ॒હ્॒મચર્યા ॒પ॒રિ ॒ગ્॒રહા ય ॒માઃ॥ ૨.૩૦॥
જા ॒તિદે ॒શકા ॒લસમ॒યા ॒ન॒વ ॒ચ્છિન્નાઃ સા ॒ર્વભૌ ॒મા મ॑હાવ્ર ॒તમ્॥ ૨.૩૧॥
શૌ ॒ચસન્તોષતપઃસ્વાધ્યાયેશ્વરપ્રણિધાનાનિ ॑ નિયમાઃ॥ ૨.૩૨॥
વિ ॒ત॒ર્કબા ॒ધ॒ને પ્રતિપક્ષભાવ ॒નમ્॥ ૨.૩૩॥
વિ ॒ત॒ર્કા હિં  ॒સાદયઃ કૃ ॒તકા ॒રિ ॒તા ॒નુ॒મો ॒દિ ॒તા લો ॒ભક્રો ॒ધમો॒હપૂ॒ર્વ ॒કા
મૃ ॒દુમ ॒ધ્યા ॒ધિ ॒મા ॒ત્રા દુઃ ॒ખા ॒જ્ઞા ॒ના ॒ન॒ન્તફ ॒લા ઇતિ પ્॒રતિપક્ષભાવ ॒નમ્॥ ૨.૩૪॥
અ ॒હિં  ॒સાપ્રતિષ્ઠા ॒યાં તત્સન્નિ ॒ધૌ વૈ ॑રત્યા ॒ગઃ॥ ૨.૩૫॥
સ॒ત્યપ્રતિષ્ઠા ॒યાં ક્રિ ॒યાફલા ॑શ્રયત્વમ્॥ ૨.૩૬॥
અ ॒સ્તે ॒યપ્રતિષ્ઠા ॒યાં સર્વરત્નો ॑પસ્થા ॒નમ્॥ ૨.૩૭॥
બ્ર ॒હ્॒મચ॒ર્યપ્રતિષ્ઠા ॒યાં વી ॑ર્યલા ॒ભઃ॥ ૨.૩૮॥
અપરિ ॒ગ્॒રહ ॒સ્થૈ ॒ર્યે જ ॒ન્મક ॒થ॒ન્તાસમ્બોધઃ॥ ૨.૩૯॥
શૌ ॒ચાત્ સ્વા ॒ઙ્ગજુ  ॒ગુ ॒પ્સા પ॒રૈર ॑સંસર્ગઃ॥ ૨.૪૦॥
સ॒ત્ત્વશુ॒દ્ધિસૌ ॒મનસ્યૈ॒કાગ્ર્યેન્॒દ્રિયજયા ॒ત્મદર્શનયોગ્ય ॑ત્વાનિ ॒ ચ॥ ૨.૪૧॥
સ॒ન્તો ॒ષાદનુત્તમસુ॑ખલા ॒ભઃ॥ ૨.૪૨॥
કા ॒યેન્દ્રિયસિદ્ધિર ॒શુ॒દ્ધિક્ષ ॒યાત્ તપસઃ॥ ૨.૪૩॥
સ્વા ॒ધ્યા ॒યાદ્ ઇ॒ષ્ટદે ॒વ ॒તાસમ્પ્રયોગઃ॥ ૨.૪૪॥
સ॒મા ॒ધિસિ ॒દ્ધિરીશ્વરપ્ર ॑ણિધા ॒નાત્॥ ૨.૪૫॥
સ્થિરસુખમ્ આસનમ્॥ ૨.૪૬॥
પ્॒રય ॒ત્નશૈથિલ્યાનન્તસ ॑માપત્તિ ॒ભ્યામ્॥ ૨.૪૭॥
તતો દ્વ ॒ન્દ્વાનભિઘા ॒તઃ॥ ૨.૪૮॥
ત॒સ્મિન્સતિ શ્વા ॒સપ્રશ્વા ॒સ॒યોર્ગ ॒તિ ॒વિ ॒ચ્છેદઃ પ્રા ॑ણાયા ॒મઃ॥ ૨.૪૯॥
બા ॒હ્યા ॒ભ્યન્તરસ્તમ્ભવૃત્તિર્દે ॒શકા ॒લસઙ્ખ્યાભિઃ

પ॒રિ ॒દૃ॒ષ્ટો દી ॑ર્ઘસૂ॒ક્ષ્મઃ॥ ૨.૫૦॥
બા ॒હ્યા ॒ભ્યન્તરવિષ ॒યા ॒ક્ષે ॒પી ચતુર્થઃ॥ ૨.૫૧॥
ત॒તઃ ક્ષી ॒ય ॒તે પ્રકાશા ॑વર ॒ણમ્॥ ૨.૫૨॥

ધા ॒ર॒ણાસુ ચ યોગ્યતા ॑ મનસઃ॥ ૨.૫૩॥
સ્વવિ ॒ષ ॒યા ॒સ॒મ્પ્રયો ॒ગે ચિ ॒ત્॒તસ્વ ॒રૂપાનુકાર ઇ॒વે ॒ન્દ્રિ ॒યા ॒ણાં પ્॑રત્યાહા ॒રઃ॥ ૨.૫૪॥
ત॒તઃ પ॒ર॒મા વશ્યતે ॑ન્દ્રિયા ॒ણામ્॥ ૨.૫૫॥
॥ ઇતિ પતઞ્જલિ-વિરચિતે યોગ-સૂત્રે દ્વિતીયઃ સાધન-પા ॒દઃ॥

॥ તૃતીયોઽધ્યાયઃ॥ ॥ વિભૂ ॑તિ-પાદઃ॥
દે ॒શબન્ધશ્ચિત્તસ્ય ધાર ॒ણા॥ ૩.૧॥
ત॒ત્ર પ્રત્યયૈકતાનતા ધ્યા ॒નમ્॥ ૩.૨॥
ત॒દે ॒વા ॒ર્થમા ॒ત્રનિર્ભા ॒સં સ્વ ॒રૂપશૂન્યમિવ સમાધિઃ॥ ૩.૩॥
ત્રયમેકત્ર સંય ॒મઃ॥ ૩.૪॥
તજ્જયાત્પ્રજ્ઞાલો ॒કઃ॥ ૩.૫॥
તસ્ય ભૂમિ ॑ષુ વિ ॒નિયોગઃ॥ ૩.૬॥
ત્॒રયમન્તરઙ્ગં  ॑ પૂર્વે॒ભ્યઃ॥ ૩.૭॥
ત॒દ ॒પિ બ ॒હિ ॒ર॒ઙ્ગં  નિર્બીજ ॒સ્ય॥ ૩.૮॥
વ્યુ॒ત્થાનનિ ॒રો ॒ધસં॒સ્કાર ॒યોર ॒ભિ ॒ભ ॒વપ્રા ॑દુર્ભા॒વૌ
નિરો ॒ધક્ષણચિ ॒ત્તાન્વ ॒યો નિરોધપરિણા ॒મઃ॥ ૩.૯॥
તસ્ય પ્॒રશાન્તવાહિતા ॑ સંસ્કા ॒રાત્॥ ૩.૧૦॥
સ॒ર્વાર્થતૈ ॒કાગ્ર ॒ત॒યોઃ ક્ષ ॒યો ॒દ ॒યૌ ચિ ॒ત્તસ્ય સ॒માધિપરિણા ॒મઃ॥ ૩.૧૧॥
ત॒તઃ પુ॒નઃ શા ॒ન્તોદિ ॒તૌ તુ॒લ્યપ્રત્॒યયૌ ચિ ॒ત્તસ્યૈકાગ્રતાપરિણા ॒મઃ॥ ૩.૧૨॥
એ ॒તેન ભૂ॒તેન્દ્રિયેષુ ધ॒ર્મલક્ષ ॒ણા ॒વ ॒સ્થાપ ॒રિ ॒ણા ॒મા વ્યા ॑ખ્યા ॒તાઃ॥ ૩.૧૩॥
શા ॒ન્તો ॒દિ ॒તા ॒વ્॒યપ॒દેશ્યધર્માનુપાતી ધ॒ર્મી॥ ૩.૧૪॥
ક્રમાન્યત્વં પરિણામાન્ય ॑ત્વે હે ॒તુઃ॥ ૩.૧૫॥
પ॒રિ ॒ણા ॒મ॒ત્॒રય ॒સં॒ય ॒માદ્ અતીતાનાગ ॑તજ્ઞા ॒નમ્॥ ૩.૧૬॥
શ॒બ્દાર્થપ્ર ॒ત્॒યયા ॒નામિ ॒ત॒રેતરાધ્યા ॒સાત્

સઙ્કરસ્તત્પ્રવિ ॒ભાગસં॒ય ॒માત્સર્વભૂતરુતજ્ઞા ॒નમ્॥ ૩.૧૭॥
સં॒સ્કારસા ॒ક્ષાત્ક ॒ર॒ણાત્પૂર્વજા ॑તિજ્ઞા ॒નમ્॥ ૩.૧૮॥
પ્॒રત્યયસ્ય પરચિત્તજ્ઞા ॒નમ્॥ ૩.૧૯॥
ન॒ ચ તત્સાલમ્બ ॒નં તસ્યાવિષયી ॑ભૂતત્વાત્॥ ૩.૨૦॥
કા ॒યરૂ ॒પસં॒ય ॒માત્તદ્ગ્રા ॒હ્યશક્તિસ્ત ॒મ્ભે
ચ॒ક્ષુઃપ્રકા ॒શાસમ્પ્રયો ॒ગેઽન્તર્ધા ॒નમ્॥ ૩.૨૧॥
સો ॒પક્રમં નિર॒ુપક્ર ॒મં ચ કર્મ

તત્સં॒ય ॒માદ ॒પ॒રા ॒ન્તજ્ઞા ॒નમરિ ॑ષ્ટેભ્યો ॒ વા॥ ૩.૨૨॥
મૈત્ર્યાદિ ॑ષુ બ ॒લા ॒નિ॥ ૩.૨૩॥
બલેષુ હસ્તિબ ॑લાદી ॒નિ॥ ૩.૨૪॥
પ્॒રવૃ ॒ત્ત્યાલો ॒કન્યા ॒સાત્સૂક્ષ્મવ્યવહિતવિપ્રકૃ ॑ષ્ટજ્ઞા ॒નમ્॥ ૩.૨૫॥
ભુવનજ્ઞાનં સૂર્યે॑ સંય ॒માત્॥ ૩.૨૬॥
ચન્દ્રે તારાવ્યૂ ॑હજ્ઞા ॒નમ્॥ ૩.૨૭॥
ધ્રુવે તદ્ગતિજ્ઞા ॒નમ્॥ ૩.૨૮॥
નાભિચક્રે કાયવ્યૂ ॑હજ્ઞા ॒નમ્॥ ૩.૨૯॥
કણ્ઠકૂપે ક્ષુત્પિપાસા ॑નિવૃ ॒ત્તિઃ॥ ૩.૩૦॥
કૂ ॒ર્મનાડ્યાં સ્થૈ ॒ર્યમ્॥ ૩.૩૧॥
મૂર્ધજ્યોતિષિ સિદ્ધ ॑દર્શ॒નમ્॥ ૩.૩૨॥
પ્રા ॒તિભા ॒દ્વા સ॒ર્વમ્॥ ૩.૩૩॥
હૃ ॒દ ॒યે ચિ ॑ત્તસં॒વિત્॥ ૩.૩૪॥
સ॒ત્ત્વપુ॒ર॒ુષ ॒યોર ॒ત્॒યન્તાસ ॒ઙ્કીર્ણ ॒યોઃ પ્॒રત્॒યયાવિ ॒શે॒ષો ભોગઃ
પ॒રા ॒ર્થ॒ત્વાત્સ્વા ॒ર્થસં॒ય ॒માત્પુરુષજ્ઞા ॒નમ્॥ ૩.૩૫॥
ત॒તઃ પ્રા ॒તિભશ્રા ॒વણવે ॒દના ॒દર્શાસ્વાદવાર્તા ॑ જાય ॒ન્તે॥ ૩.૩૬॥
તે સ॒મા ॒ધાવુ ॑પસર્ગા વ્યુત્થાને ॑ સિદ્ધયઃ॥ ૩.૩૭॥
બ ॒ન્ધકા ॒રણશૈ॒થિ ॒લ્યાત્પ્રચા ॒રસં॒વેદ ॒નાચ્ચ

ચિ ॒ત્તસ્ય પરશરીરાવે ॒શઃ॥ ૩.૩૮॥
ઉ ॒દા ॒નજયાજ્જલપઙ્કક ॒ણ્ટકાદિષ્વ ॒સ॒ઙ્ગ  ઉ ॑ત્ક્રાન્તિ ॒શ્ચ॥ ૩.૩૯॥
સમાનજયાજ્જ્વ ॒લ ॒નમ્॥ ૩.૪૦॥ (સમાનજયાત્પ્રજ્વલનમ્)

શ્રો ॒ત્રાકા ॒શ॒યોઃ સ॒મ્બ ॒ન્ધસં॒ય ॒માદ્દિવ્યં શ્રો ॒ત્રમ્॥ ૩.૪૧॥
કા ॒યાકા ॒શ॒યોઃ સ॒મ્બ ॒ન્ધસં॒ય ॒માલ્લ ॒ઘુતૂલ-

સ॒મા ॒પ॒ત્તેશ્ચાકા ॑શગ ॒મ॒નમ્॥ ૩.૪૨॥
બ ॒હિ ॒ર॒ક ॒લ્પિ ॒તા વૃત્તિર્મ॒હા ॒વિ ॒દે ॒હા તતઃ પ્॒રકા ॒શાવરણક્ષયઃ॥ ૩.૪૩॥
સ્થૂ ॒લસ્વ ॒રૂ ॒પસૂ॒ક્ષ્માન્વયા ॒ર્થ॒વ ॒ત્ત્વસં॒ય ॒માદ્ભૂ॑તજયઃ॥ ૩.૪૪॥
ત॒તો ॒ઽણિ ॒માદિપ્રાદુર્ભાવઃ કા ॒યસમ્પત્તદ્॒ધર્માનભિઘાત ॒શ્ચ॥ ૩.૪૫॥
રૂ ॒પલા ॒વણ્યબલવ ॒જ્રસં॒હ ॒ન॒ન॒ત્વાનિ કા ॑યસમ્પત્॥ ૩.૪૬॥
ગ્॒રહ ॒ણસ્વ ॒રૂ ॒પા ॒સ્મિ ॒તા ॒ન્વયા ॒ર્થ॒વ ॒ત્ત્વસં॒ય ॒માદિન્દ્રિ ॑યજયઃ॥ ૩.૪૭॥
ત॒તો ॒ મ॒નો ॒જ ॒વિ ॒ત્વં વિકરણભાવઃ પ્રધાનજય ॒શ્ચ॥ ૩.૪૮॥
સ॒ત્ત્વપુ॒ર॒ુષા ॒ન્ય ॒તાખ્યા ॒તિમા ॒ત્રસ્ય સ॒ર્વભા ॒વાધિ ॒ષ્ઠાતૃ ॒ત્વં
સર્વજ્ઞા ॑તૃત્વં॒ ચ॥ ૩.૪૯॥
તદ્વૈ॒રાગ્યાદપિ દોષબીજક્ષયે ॑ કૈવ ॒લ્યમ્॥ ૩.૫૦॥
સ્થા ॒ન્યુ ॒પ॒નિમ॒ન્ત્રણે સ॒ઙ્ગસ્મ યાક ॒ર॒ણં પુનરનિષ્ટપ્રસઙ્ગાત્ ॥ ૩.૫૧॥
ક્ષ ॒ણતત્ક્રમ॒યોઃ સં॒ય ॒માદ્વિવેક ॑જં જ્ઞા ॒નમ્॥ ૩.૫૨॥
જા ॒તિ ॒લ ॒ક્ષણદે ॒શૈરન્ય ॒તાનવ ॒ચ્છે ॒દાત્ તુ॒લ્ય ॒યોસ્ત ॒તઃ પ્॑રતિપત્તિઃ॥ ૩.૫૩॥
તા ॒ર॒કં સ॒ર્વવિ ॒ષ ॒યં સર્વથા ॑વિષ ॒યમક્ર ॒મઞ્ચેતિ વિવેક ॑જં જ્ઞા ॒નમ્॥ ૩.૫૪॥
સ॒ત્ત્વપુ॒ર॒ુષ ॒યોઃ શુ॒દ્ધિસામ્યે ॑ કૈવ ॒લ્યમિતિ॥ ૩.૫૫॥
॥ ઇતિ પતઞ્જલિ-વિરચિતે યોગ-સૂત્રે તૃતીયો વિભૂ ॑તિ-પા ॒દઃ॥

॥ ચતુર્થોઽધ્યાયઃ॥ ॥ કૈવ ॑લ્ય-પાદઃ॥
જ ॒ન્મૌ ॒ષધિમ ॒ન્ત્રતપઃસમા ॒ધિ ॒જાઃ સિ ॒દ્ધયઃ ॑ ॥ ૪.૧॥

જા ॒ત્યન્તરપરિણામઃ પ્રકૃ ॑ત્યાપૂ॒રાત્॥ ૪.૨॥
નિમિ ॒ત્॒તમ॒પ્॒રયો ॒જ ॒કં પ્॒રકૃ ॒તી ॒નાં વરણભેદસ્તુ

ત॒તઃ ક્ષેત્રિક ॒વત્॥ ૪.૩॥
નિર્માણચિ ॒ત્તાન્યસ્મિતામા ॒ત્રાત્॥ ૪.૪॥
પ્॒રવૃ ॒ત્તિભે ॒દે પ્॒રયોજકં ચિત્તમેકમનેકે ॒ષામ્॥ ૪.૫॥
ત॒ત્ર ધ્યા ॒ન॒જમનાશ ॒યમ્॥ ૪.૬॥
ક ॒ર્માશુ॒ક્લાકૃ ॒ષ્ણં યોગિનસ્ત્રિવિધમિ ॑તરે ॒ષામ્॥ ૪.૭॥
ત॒તસ્તદ્વિ ॒પા ॒કાનુગુ ॒ણા ॒નામેવા ॒ભિ ॒વ્યક્તિર્વા ॑સનાનામ્॥ ૪.૮॥
જા ॒તિદે ॒શકા ॒લવ્યવ ॒હિ ॒તા ॒નામપ્યા ॒નન્ત ॒ર્યં

સ્મૃ ॒તિસં॒સ્કાર ॒યોરેકરૂપત્વાત્॥ ૪.૯॥
તા ॒સામના ॒દિ ॒ત્વં ચાશિષો ॑ નિત્યત્વાત્॥ ૪.૧૦॥
હે ॒તુફલા ॒શ્રયા ॒લમ્બ ॒નૈઃ સ॒ઙ્ગૃ  ॒હી ॒ત॒ત્વાદે ॒ષામ ॒ભા ॒વે ત॑દભાવઃ॥ ૪.૧૧॥
અ ॒તી ॒તાનાગતં સ્વ ॒રૂ ॒પતોઽસ્ત્ય ॒ધ્વભેદા ॑દ્ધર્મા ॒ણામ્॥ ૪.૧૨॥
તે વ્॒યક્તસૂ॒ક્ષ્મા ગુ ॑ણાત્મા ॒નઃ॥ ૪.૧૩॥
પ॒રિ ॒ણા ॒મૈ॒ક ॒ત્વાદ્વ ॑સ્તુત ॒ત્ત્વમ્॥ ૪.૧૪॥
વ ॒સ્તુસા ॒મ્યે ચિ ॒ત્તભે॒દાત્ત ॒યોર્વિભ   ॑ક્તઃ પ॒ન્થાઃ॥ ૪.૧૫॥
ન ચૈ॒કચિ ॒ત્॒તત॒ન્ત્રં વસ્તુ તદપ્॒રમા ॒ણ ॒કં ત॑દા કિં  ॒ સ્યાત્॥ ૪.૧૬॥
તદુ ॒પ॒રા ॒ગાપે ॒ક્ષિ ॒ત્વાચ્ચિ ॒ત્॒તસ્ય વ ॒સ્તુ જ્ઞા ॑તાજ્ઞા ॒તમ્॥ ૪.૧૭॥
સ॒દા જ્ઞા ॒તાશ્ચિ ॒ત્તવૃત્તયસ્તત્પ્રભોઃ પુરુષસ્યાપરિણામિ ॒ત્વાત્॥ ૪.૧૮॥
ન તત્સ્વાભાસં॑ દૃશ્ય ॒ત્વાત્॥ ૪.૧૯॥
એકસમયે ચોભયાનવ ॑ધાર ॒ણમ્॥ ૪.૨૦॥
ચિ ॒ત્તા ॒ન્તરદૃ॒શ્યે બુ ॒દ્ધિબુ ॒દ્ધેરતિ ॒પ્રસઙ્ગઃ  સ્મૃ ॒તિસઙ્કર ॒શ્ચ॥ ૪.૨૧॥
ચિ ॒તેરપ્॒રતિ ॒સ॒ઙ્ક્ર  ॒મા ॒યાસ્ત ॒દા ॒કા ॒રાપત્તૌ સ્વબુદ્ધિસં॑વેદ ॒નમ્॥ ૪.૨૨॥
દ્॒રષ્ટૃદૃ॒શ્યો ॒પ॒ર॒ક્તં ચિત્તં॑ સર્વા ॒ર્થમ્॥ ૪.૨૩॥

ત॒દ ॒સ॒ઙ્ખ્યેયવા ॒સનાભિશ્ચિત્॒રમ॒પિ પ॒રા ॒ર્થં સંહત્ય ॑કારિ ॒ત્વાત્॥ ૪.૨૪॥
વિ ॒શે॒ષદર્શિન   આત્મભાવભાવના ॑વિનિવૃ ॒ત્તિઃ॥ ૪.૨૫॥
ત॒દા વિ ॒વે ॒કનિમ્નં કૈવલ્યપ્રાગ્ભા ॑રં ચિ ॒ત્તમ્॥ ૪.૨૬॥
તચ્છિદ્રેષુ પ્રત્યયાન્તરાણિ સં॑સ્કારે ॒ભ્યઃ॥ ૪.૨૭॥
હા ॒નમે॒ષાં ક્લેશ ॑વદુ ॒ક્તમ્॥ ૪.૨૮॥
પ્॒રસ॒ઙ્ખ્યા ॒નેઽપ્યકુસીદસ્ય સ॒ર્વ ॒થા

વિ ॒વે ॒કખ્યા ॒તેર્ધર્મમેઘઃ સમાધિઃ॥ ૪.૨૯॥
ત॒તઃ ક્લેશકર્મ॑નિવૃ ॒ત્તિઃ॥ ૪.૩૦॥
ત॒દા સર્વાવરણમ ॒લા ॒પેતસ્ય જ્ઞા ॒નસ્યા ॒ન॒ન્ત્યાજ્જ્ઞે॑યમલ્પમ્॥ ૪.૩૧॥
ત॒તઃ કૃ ॒તા ॒ર્થા ॒નાં પરિણામક્રમસમાપ્તિ ॑ર્ગુણા ॒નામ્॥ ૪.૩૨॥
ક્ષ ॒ણ ॒પ્॒રતિ ॒યો ॒ગી પ॒રિ ॒ણા ॒માપરાન્તનિર્ગ્રા॑હ્યઃ ક્ર ॒મઃ॥ ૪.૩૩॥
પુ॒ર॒ુષાર્થશૂ॒ન્યા ॒નાં ગુ ॒ણા ॒નાં પ્રતિપ્રસવઃ કૈ ॒વ ॒લ્યં

સ્વ ॒રૂ ॒પપ્રતિ ॒ષ્ઠા ॒ વા ચિ ॒તિશક્તિરિ ॒તિ॥ ૪.૩૪॥
॥ ઇતિ પતઞ્જલિ-વિરચિતે યોગ-સૂત્રે ચતુર્થઃ કૈવ ॑લ્ય-પા ॒દઃ॥
॥ ઇતિ શ્રી પાતઞ્જલ-યોગ-સૂત્રાણિ॥

નિઃસ્વર

॥ મહર્ષિ  પતઞ્જલિ પ્રણીતં યોગદર્શનમ્॥

॥ પ્રથમોઽધ્યાયઃ॥ ॥ સમાધિ-પાદઃ॥
અથ યોગાનુશાસનમ્॥ ૧.૧॥
યોગશ્ચિત્તવૃત્તિનિરોધઃ॥ ૧.૨॥
તદા દ્રષ્ટુઃ  સ્વરૂપેઽવસ્થાનમ્॥ ૧.૩॥
વૃત્તિસારૂપ્યમિતરત્ર॥ ૧.૪॥
વૃત્તયઃ પઞ્ચતય્યઃ ક્લિષ્ટાઽક્લિષ્ટાઃ॥ ૧.૫॥
પ્રમાણવિપર્યયવિકલ્પનિદ્રાસ્મૃતયઃ॥ ૧.૬॥
પ્રત્યક્ષાનુમાનાગમાઃ પ્રમાણાનિ॥ ૧.૭॥
વિપર્યયો મિથ્યાજ્ઞાનમતદ્રૂપપ્રતિષ્ઠમ્॥ ૧.૮॥
શબ્દજ્ઞાનાનુપાતી વસ્તુશૂન્યો વિકલ્પઃ॥ ૧.૯॥
અભાવપ્રત્યયાલમ્બના વૃત્તિર્નિદ્રા  ॥ ૧.૧૦॥
અનુભૂતવિષયાસમ્પ્રમોષઃ સ્મૃતિઃ॥ ૧.૧૧॥
અભ્યાસવૈરાગ્યાભ્યાં તન્નિરોધઃ॥ ૧.૧૨॥
તત્ર સ્થિતૌ યત્નોઽભ્યાસઃ॥ ૧.૧૩॥
સ તુ દીર્ઘકાલનૈરન્તર્યસત્કારાસેવિતો દૃઢભૂમિઃ॥ ૧.૧૪॥
દૃષ્ટાનુશ્રવિકવિષયવિતૃષ્ણસ્ય વશીકારસંજ્ઞા વૈરાગ્યમ્॥ ૧.૧૫॥
તત્પરં પુરુષખ્યાતેર્ગુણવૈતૃષ્ણ્યમ્॥ ૧.૧૬॥

વિતર્કવિચારાનન્દાસ્મિતારૂપાનુગમાત્ સમ્પ્રજ્ઞાતઃ॥ ૧.૧૭॥ (સ્મિતાસ્વરૂપાનુગમાત્, સ્મિતાનુગમાત્)

વિરામપ્રત્યયાભ્યાસપૂર્વઃ સંસ્કારશેષોઽન્યઃ॥ ૧.૧૮॥
ભવપ્રત્યયો વિદેહપ્રકૃતિલયાનામ્ ॥ ૧.૧૯॥
શ્રદ્ધાવીર્યસ્મૃતિસમાધિપ્રજ્ઞાપૂર્વક ઇતરેષામ્॥ ૧.૨૦॥
તીવ્રસંવેગાનામાસન્નઃ॥ ૧.૨૧॥
મૃદુમધ્યાધિમાત્રત્વાત્ તતોઽપિ વિશેષઃ॥ ૧.૨૨॥
ઈશ્વરપ્રણિધાનાદ્વા॥ ૧.૨૩॥
ક્લેશકર્મવિપાકાશયૈરપરામૃષ્ટઃ પુરુષવિશેષ ઈશ્વરઃ॥ ૧.૨૪॥
તત્ર નિરતિશયં સર્વજ્ઞબીજમ્॥ ૧.૨૫॥ (સર્વજ્ઞત્વબીજમ્)

સ પૂર્વેષામપિ ગુરુઃ કાલેનાનવચ્છેદાત્॥ ૧.૨૬॥
તસ્ય વાચકઃ પ્રણવઃ॥ ૧.૨૭॥
તજ્જપસ્તદર્થભાવનમ્॥ ૧.૨૮॥
તતઃ પ્રત્યક્ચેતનાધિગમોઽપ્યન્તરાયાભાવશ્ચ॥ ૧.૨૯॥
વ્યાધિસ્ત્યાનસંશયપ્રમાદાલસ્યાવિરતિ-
ભ્રાન્તિદર્શનાલબ્ધભૂમિકત્વાનવસ્થિતત્વાનિ
ચિત્તવિક્ષેપાસ્તેઽન્તરાયાઃ॥ ૧.૩૦॥
દુઃખદૌર્મનસ્યાઙ્ગમેજયત્વશ્વાસપ્રશ્વાસા  વિક્ષેપસહભુવઃ॥ ૧.૩૧॥
તત્પ્રતિષેધાર્થમેકતત્ત્વાભ્યાસઃ॥ ૧.૩૨॥
મૈત્રીકરુણામુદિતોપેક્ષાણાં સુખદુઃખપુણ્યાપુણ્યવિષયાણાં
ભાવનાતશ્ચિત્તપ્રસાદનમ્॥ ૧.૩૩॥
પ્રચ્છર્દનવિધારણાભ્યાં વા પ્રાણસ્ય॥ ૧.૩૪॥
વિષયવતી વા પ્રવૃત્તિરુત્પન્ના મનસઃ સ્થિતિનિબન્ધિની॥ ૧.૩૫॥
વિશોકા વા જ્યોતિષ્મતી॥ ૧.૩૬॥
વીતરાગવિષયં વા ચિત્તમ્॥ ૧.૩૭॥

સ્વપ્નનિદ્રાજ્ઞાનાલમ્બનં વા॥ ૧.૩૮॥
યથાભિમતધ્યાનાદ્વા॥ ૧.૩૯॥
પરમાણુ પરમમહત્ત્વાન્તોઽસ્ય વશીકારઃ॥ ૧.૪૦॥
ક્ષીણવૃત્તેરભિજાતસ્યેવ મણેર્ગ્રહીતૃગ્રહણગ્રાહ્યેષુ
તત્સ્થતદઞ્જનતા સમાપત્તિઃ॥ ૧.૪૧॥
તત્ર શબ્દાર્થજ્ઞાનવિકલ્પૈઃ સઙ્કીર્ણા સવિતર્કા સમાપત્તિઃ॥ ૧.૪૨॥
સ્મૃતિપરિશુદ્ધૌ સ્વરૂપશૂન્યેવાર્થમાત્રનિર્ભાસા નિર્વિતર્કા  ॥ ૧.૪૩॥
એતયૈવ સવિચારા નિર્વિચારા   ચ સૂક્ષ્મવિષયા વ્યાખ્યાતા॥ ૧.૪૪॥
સૂક્ષ્મવિષયત્વં ચાલિઙ્ગપર્યવસાનમ્ ॥ ૧.૪૫॥
તા એવ સબીજઃ સમાધિઃ॥ ૧.૪૬॥
નિર્વિચારવૈશારદ્યેઽધ્યાત્મપ્રસાદઃ  ॥ ૧.૪૭॥
ઋતમ્ભરા તત્ર પ્રજ્ઞા॥ ૧.૪૮॥
શ્રુતાનુમાનપ્રજ્ઞાભ્યામન્યવિષયા વિશેષાર્થત્વાત્॥ ૧.૪૯॥
તજ્જઃ સંસ્કારોઽન્યસંસ્કારપ્રતિબન્ધી॥ ૧.૫૦॥
તસ્યાપિ નિરોધે સર્વનિરોધાન્નિર્બીજઃ સમાધિઃ॥ ૧.૫૧॥
॥ ઇતિ પતઞ્જલિ-વિરચિતે યોગ-સૂત્રે પ્રથમઃ સમાધિ-પાદઃ॥

॥ દ્વિતીયોઽધ્યાયઃ॥ ॥ સાધન-પાદઃ॥
તપઃસ્વાધ્યાયેશ્વરપ્રણિધાનાનિ ક્રિયાયોગઃ॥ ૨.૧॥
સમાધિભાવનાર્થઃ ક્લેશતનૂકરણાર્થશ્ચ॥ ૨.૨॥
અવિદ્યાસ્મિતારાગદ્વેષાભિનિવેશાઃ ક્લેશાઃ॥ ૨.૩॥
અવિદ્યા ક્ષેત્રમુત્તરેષાં પ્રસુપ્તતનુવિચ્છિન્નોદારાણામ્॥ ૨.૪॥
અનિત્યાશુચિદુઃખાનાત્મસુ નિત્યશુચિસુખાત્મખ્યાતિરવિદ્યા॥ ૨.૫॥
દૃગ્દર્શનશક્ત્યોરેકાત્મતેવાસ્મિતા॥ ૨.૬॥
સુખાનુશયી રાગઃ॥ ૨.૭॥

દુઃખાનુશયી દ્વેષઃ॥ ૨.૮॥
સ્વરસવાહી વિદુષોઽપિ તથારૂઢોઽભિનિવેશઃ॥ ૨.૯॥
તે પ્રતિપ્રસવહેયાઃ સૂક્ષ્માઃ॥ ૨.૧૦॥
ધ્યાનહેયાસ્તદ્વૃત્તયઃ ॥ ૨.૧૧॥
ક્લેશમૂલઃ કર્માશયો દૃષ્ટાદૃષ્ટજન્મવેદનીયઃ॥ ૨.૧૨॥
સતિ મૂલે તદ્વિપાકો જાત્યાયુર્ભોગાઃ॥ ૨.૧૩॥
તે હ્લાદપરિતાપફલાઃ પુણ્યાપુણ્યહેતુત્વાત્॥ ૨.૧૪॥
પરિણામતાપસંસ્કારદુઃખૈર્ગુણવૃત્તિવિરોધાચ્ચ

દુઃખમેવ સર્વં વિવેકિનઃ॥ ૨.૧૫॥
હેયં દુઃખમનાગતમ્॥ ૨.૧૬॥
દ્રષ્ટૃદૃશ્યયોઃ સંયોગો હેયહેતુઃ॥ ૨.૧૭॥
પ્રકાશક્રિયાસ્થિતિશીલં ભૂતેન્દ્રિયાત્મકં
ભોગાપવર્ગાર્થં દૃશ્યમ્॥ ૨.૧૮॥
વિશેષાવિશેષલિઙ્ગમાત્રાલિઙ્ગાનિ   ગુણપર્વાણિ॥ ૨.૧૯॥
દ્રષ્ટા દૃશિમાત્રઃ શુદ્ધોઽપિ પ્રત્યયાનુપશ્યઃ॥ ૨.૨૦॥
તદર્થ એવ દૃશ્યસ્યાત્મા॥ ૨.૨૧॥
કૃતાર્થં પ્રતિ નષ્ટમપ્યનષ્ટં તદન્યસાધારણત્વાત્॥ ૨.૨૨॥
સ્વસ્વામિશક્ત્યોઃ સ્વરૂપોપલબ્ધિહેતુઃ સંયોગઃ॥ ૨.૨૩॥
તસ્ય હેતુરવિદ્યા॥ ૨.૨૪॥
તદભાવાત્ સંયોગાભાવો હાનં તદ્દૃશેઃ  કૈવલ્યમ્॥ ૨.૨૫॥
વિવેકખ્યાતિરવિપ્લવા હાનોપાયઃ॥ ૨.૨૬॥
તસ્ય સપ્તધા પ્રાન્તભૂમિઃ પ્રજ્ઞા॥ ૨.૨૭॥
યોગાઙ્ગાનુષ્ઠાનાદશુદ્ધિક્ષયે  જ્ઞાનદીપ્તિરા વિવેકખ્યાતેઃ॥ ૨.૨૮॥
યમનિયમાસનપ્રાણાયામપ્રત્યાહારધારણાધ્યાનસમાધયોઽષ્ટાવઙ્ગાનિ ॥ ૨.૨૯॥

અહિંસાસત્યાસ્તેયબ્રહ્મચર્યાપરિગ્રહા   યમાઃ॥ ૨.૩૦॥
જાતિદેશકાલસમયાનવચ્છિન્નાઃ સાર્વભૌમા મહાવ્રતમ્॥ ૨.૩૧॥
શૌચસન્તોષતપઃસ્વાધ્યાયેશ્વરપ્રણિધાનાનિ નિયમાઃ॥ ૨.૩૨॥
વિતર્કબાધને પ્રતિપક્ષભાવનમ્॥ ૨.૩૩॥
વિતર્કા હિંસાદયઃ   કૃતકારિતાનુમોદિતા લોભક્રોધમોહપૂર્વકા
મૃદુમધ્યાધિમાત્રા દુઃખાજ્ઞાનાનન્તફલા ઇતિ પ્રતિપક્ષભાવનમ્॥ ૨.૩૪॥
અહિંસાપ્રતિષ્ઠાયાં   તત્સન્નિધૌ વૈરત્યાગઃ॥ ૨.૩૫॥
સત્યપ્રતિષ્ઠાયાં ક્રિયાફલાશ્રયત્વમ્॥ ૨.૩૬॥
અસ્તેયપ્રતિષ્ઠાયાં સર્વરત્નોપસ્થાનમ્॥ ૨.૩૭॥
બ્રહ્મચર્યપ્રતિષ્ઠાયાં વીર્યલાભઃ॥ ૨.૩૮॥
અપરિગ્રહસ્થૈર્યે જન્મકથન્તાસમ્બોધઃ॥ ૨.૩૯॥
શૌચાત્ સ્વાઙ્ગજુગુપ્સા  પરૈરસંસર્ગઃ॥ ૨.૪૦॥
સત્ત્વશુદ્ધિસૌમનસ્યૈકાગ્ર્યેન્દ્રિયજયાત્મદર્શનયોગ્યત્વાનિ ચ॥ ૨.૪૧॥
સન્તોષાદનુત્તમસુખલાભઃ॥ ૨.૪૨॥
કાયેન્દ્રિયસિદ્ધિરશુદ્ધિક્ષયાત્ તપસઃ॥ ૨.૪૩॥
સ્વાધ્યાયાદ્ ઇષ્ટદેવતાસમ્પ્રયોગઃ॥ ૨.૪૪॥
સમાધિસિદ્ધિરીશ્વરપ્રણિધાનાત્॥ ૨.૪૫॥
સ્થિરસુખમ્ આસનમ્॥ ૨.૪૬॥
પ્રયત્નશૈથિલ્યાનન્તસમાપત્તિભ્યામ્॥ ૨.૪૭॥
તતો દ્વન્દ્વાનભિઘાતઃ॥ ૨.૪૮॥
તસ્મિન્સતિ શ્વાસપ્રશ્વાસયોર્ગતિવિચ્છેદઃ પ્રાણાયામઃ॥ ૨.૪૯॥
બાહ્યાભ્યન્તરસ્તમ્ભવૃત્તિર્દેશકાલસઙ્ખ્યાભિઃ

પરિદૃષ્ટો દીર્ઘસૂક્ષ્મઃ॥ ૨.૫૦॥
બાહ્યાભ્યન્તરવિષયાક્ષેપી ચતુર્થઃ॥ ૨.૫૧॥
તતઃ ક્ષીયતે પ્રકાશાવરણમ્॥ ૨.૫૨॥

ધારણાસુ ચ યોગ્યતા મનસઃ॥ ૨.૫૩॥
સ્વવિષયાસમ્પ્રયોગે ચિત્તસ્વરૂપાનુકાર ઇવેન્દ્રિયાણાં પ્રત્યાહારઃ॥ ૨.૫૪॥
તતઃ પરમા વશ્યતેન્દ્રિયાણામ્॥ ૨.૫૫॥
॥ ઇતિ પતઞ્જલિ-વિરચિતે યોગ-સૂત્રે દ્વિતીયઃ સાધન-પાદઃ॥

॥ તૃતીયોઽધ્યાયઃ॥ ॥ વિભૂતિ-પાદઃ॥
દેશબન્ધશ્ચિત્તસ્ય ધારણા॥ ૩.૧॥
તત્ર પ્રત્યયૈકતાનતા ધ્યાનમ્॥ ૩.૨॥
તદેવાર્થમાત્રનિર્ભાસં સ્વરૂપશૂન્યમિવ સમાધિઃ॥ ૩.૩॥
ત્રયમેકત્ર સંયમઃ॥ ૩.૪॥
તજ્જયાત્પ્રજ્ઞાલોકઃ॥ ૩.૫॥
તસ્ય ભૂમિષુ વિનિયોગઃ॥ ૩.૬॥
ત્રયમન્તરઙ્ગં  પૂર્વેભ્યઃ॥ ૩.૭॥
તદપિ બહિરઙ્ગં  નિર્બીજસ્ય॥ ૩.૮॥
વ્યુત્થાનનિરોધસંસ્કારયોરભિભવપ્રાદુર્ભાવૌ
નિરોધક્ષણચિત્તાન્વયો નિરોધપરિણામઃ॥ ૩.૯॥
તસ્ય પ્રશાન્તવાહિતા સંસ્કારાત્॥ ૩.૧૦॥
સર્વાર્થતૈકાગ્રતયોઃ ક્ષયોદયૌ ચિત્તસ્ય સમાધિપરિણામઃ॥ ૩.૧૧॥
તતઃ પુનઃ શાન્તોદિતૌ તુલ્યપ્રત્યયૌ ચિત્તસ્યૈકાગ્રતાપરિણામઃ॥ ૩.૧૨॥
એતેન ભૂતેન્દ્રિયેષુ ધર્મલક્ષણાવસ્થાપરિણામા વ્યાખ્યાતાઃ॥ ૩.૧૩॥
શાન્તોદિતાવ્યપદેશ્યધર્માનુપાતી ધર્મી॥ ૩.૧૪॥
ક્રમાન્યત્વં પરિણામાન્યત્વે હેતુઃ॥ ૩.૧૫॥
પરિણામત્રયસંયમાદ્ અતીતાનાગતજ્ઞાનમ્॥ ૩.૧૬॥
શબ્દાર્થપ્રત્યયાનામિતરેતરાધ્યાસાત્
સઙ્કરસ્તત્પ્રવિભાગસંયમાત્સર્વભૂતરુતજ્ઞાનમ્॥ ૩.૧૭॥

સંસ્કારસાક્ષાત્કરણાત્પૂર્વજાતિજ્ઞાનમ્॥ ૩.૧૮॥
પ્રત્યયસ્ય પરચિત્તજ્ઞાનમ્॥ ૩.૧૯॥
ન ચ તત્સાલમ્બનં તસ્યાવિષયીભૂતત્વાત્॥ ૩.૨૦॥
કાયરૂપસંયમાત્તદ્ગ્રાહ્યશક્તિસ્તમ્ભે
ચક્ષુઃપ્રકાશાસમ્પ્રયોગેઽન્તર્ધાનમ્॥ ૩.૨૧॥
સોપક્રમં નિરુપક્રમં ચ કર્મ

તત્સંયમાદપરાન્તજ્ઞાનમરિષ્ટેભ્યો વા॥ ૩.૨૨॥
મૈત્ર્યાદિષુ બલાનિ॥ ૩.૨૩॥
બલેષુ હસ્તિબલાદીનિ॥ ૩.૨૪॥
પ્રવૃત્ત્યાલોકન્યાસાત્સૂક્ષ્મવ્યવહિતવિપ્રકૃષ્ટજ્ઞાનમ્॥ ૩.૨૫॥
ભુવનજ્ઞાનં સૂર્યે સંયમાત્॥ ૩.૨૬॥
ચન્દ્રે તારાવ્યૂહજ્ઞાનમ્॥ ૩.૨૭॥
ધ્રુવે તદ્ગતિજ્ઞાનમ્॥ ૩.૨૮॥
નાભિચક્રે કાયવ્યૂહજ્ઞાનમ્॥ ૩.૨૯॥
કણ્ઠકૂપે ક્ષુત્પિપાસાનિવૃત્તિઃ॥ ૩.૩૦॥
કૂર્મનાડ્યાં સ્થૈર્યમ્॥ ૩.૩૧॥
મૂર્ધજ્યોતિષિ સિદ્ધદર્શનમ્॥ ૩.૩૨॥
પ્રાતિભાદ્વા સર્વમ્॥ ૩.૩૩॥
હૃદયે ચિત્તસંવિત્॥ ૩.૩૪॥
સત્ત્વપુરુષયોરત્યન્તાસઙ્કીર્ણયોઃ પ્રત્યયાવિશેષો ભોગઃ
પરાર્થત્વાત્સ્વાર્થસંયમાત્પુરુષજ્ઞાનમ્॥ ૩.૩૫॥
તતઃ પ્રાતિભશ્રાવણવેદનાદર્શાસ્વાદવાર્તા જાયન્તે॥ ૩.૩૬॥
તે સમાધાવુપસર્ગા વ્યુત્થાને સિદ્ધયઃ॥ ૩.૩૭॥
બન્ધકારણશૈથિલ્યાત્પ્રચારસંવેદનાચ્ચ

ચિત્તસ્ય પરશરીરાવેશઃ॥ ૩.૩૮॥

ઉદાનજયાજ્જલપઙ્કકણ્ટકાદિષ્વસઙ્ગ  ઉત્ક્રાન્તિશ્ચ॥ ૩.૩૯॥
સમાનજયાજ્જ્વલનમ્॥ ૩.૪૦॥ (સમાનજયાત્પ્રજ્વલનમ્)

શ્રોત્રાકાશયોઃ સમ્બન્ધસંયમાદ્દિવ્યં શ્રોત્રમ્॥ ૩.૪૧॥
કાયાકાશયોઃ સમ્બન્ધસંયમાલ્લઘુતૂલ-

સમાપત્તેશ્ચાકાશગમનમ્॥ ૩.૪૨॥
બહિરકલ્પિતા વૃત્તિર્મહાવિદેહા તતઃ પ્રકાશાવરણક્ષયઃ॥ ૩.૪૩॥
સ્થૂલસ્વરૂપસૂક્ષ્માન્વયાર્થવત્ત્વસંયમાદ્ભૂતજયઃ॥ ૩.૪૪॥
તતોઽણિમાદિપ્રાદુર્ભાવઃ કાયસમ્પત્તદ્ધર્માનભિઘાતશ્ચ॥ ૩.૪૫॥
રૂપલાવણ્યબલવજ્રસંહનનત્વાનિ કાયસમ્પત્॥ ૩.૪૬॥
ગ્રહણસ્વરૂપાસ્મિતાન્વયાર્થવત્ત્વસંયમાદિન્દ્રિયજયઃ॥ ૩.૪૭॥
તતો મનોજવિત્વં વિકરણભાવઃ પ્રધાનજયશ્ચ॥ ૩.૪૮॥
સત્ત્વપુરુષાન્યતાખ્યાતિમાત્રસ્ય સર્વભાવાધિષ્ઠાતૃત્વં
સર્વજ્ઞાતૃત્વં ચ॥ ૩.૪૯॥
તદ્વૈરાગ્યાદપિ દોષબીજક્ષયે કૈવલ્યમ્॥ ૩.૫૦॥
સ્થાન્યુપનિમન્ત્રણે સઙ્ગસ્મયાકરણં  પુનરનિષ્ટપ્રસઙ્ગાત્ ॥ ૩.૫૧॥
ક્ષણતત્ક્રમયોઃ સંયમાદ્વિવેકજં જ્ઞાનમ્॥ ૩.૫૨॥
જાતિલક્ષણદેશૈરન્યતાનવચ્છેદાત્ તુલ્યયોસ્તતઃ પ્રતિપત્તિઃ॥ ૩.૫૩॥
તારકં સર્વવિષયં સર્વથાવિષયમક્રમઞ્ચેતિ વિવેકજં જ્ઞાનમ્॥ ૩.૫૪॥
સત્ત્વપુરુષયોઃ શુદ્ધિસામ્યે કૈવલ્યમિતિ॥ ૩.૫૫॥
॥ ઇતિ પતઞ્જલિ-વિરચિતે યોગ-સૂત્રે તૃતીયો વિભૂતિ-પાદઃ॥

॥ ચતુર્થોઽધ્યાયઃ॥ ॥ કૈવલ્ય-પાદઃ॥
જન્મૌષધિમન્ત્રતપઃસમાધિજાઃ સિદ્ધયઃ॥ ૪.૧॥
જાત્યન્તરપરિણામઃ પ્રકૃત્યાપૂરાત્॥ ૪.૨॥
નિમિત્તમપ્રયોજકં પ્રકૃતીનાં વરણભેદસ્તુ

18 sanskritdocuments.org



પાતઞ્જલયોગસૂત્રાણિ સસ્વર

તતઃ ક્ષેત્રિકવત્॥ ૪.૩॥
નિર્માણચિત્તાન્યસ્મિતામાત્રાત્॥ ૪.૪॥
પ્રવૃત્તિભેદે પ્રયોજકં ચિત્તમેકમનેકેષામ્॥ ૪.૫॥
તત્ર ધ્યાનજમનાશયમ્॥ ૪.૬॥
કર્માશુક્લાકૃષ્ણં યોગિનસ્ત્રિવિધમિતરેષામ્॥ ૪.૭॥
તતસ્તદ્વિપાકાનુગુણાનામેવાભિવ્યક્તિર્વાસનાનામ્॥ ૪.૮॥
જાતિદેશકાલવ્યવહિતાનામપ્યાનન્તર્યં

સ્મૃતિસંસ્કારયોરેકરૂપત્વાત્॥ ૪.૯॥
તાસામનાદિત્વં ચાશિષો નિત્યત્વાત્॥ ૪.૧૦॥
હેતુફલાશ્રયાલમ્બનૈઃ સઙ્ગૃહીતત્વાદેષામભાવે  તદભાવઃ॥ ૪.૧૧॥
અતીતાનાગતં સ્વરૂપતોઽસ્ત્યધ્વભેદાદ્ધર્માણામ્॥ ૪.૧૨॥
તે વ્યક્તસૂક્ષ્મા ગુણાત્માનઃ॥ ૪.૧૩॥
પરિણામૈકત્વાદ્વસ્તુતત્ત્વમ્॥ ૪.૧૪॥
વસ્તુસામ્યે ચિત્તભેદાત્તયોર્વિભક્તઃ   પન્થાઃ॥ ૪.૧૫॥
ન ચૈકચિત્તતન્ત્રં વસ્તુ તદપ્રમાણકં તદા કિં  સ્યાત્॥ ૪.૧૬॥
તદુપરાગાપેક્ષિત્વાચ્ચિત્તસ્ય વસ્તુ જ્ઞાતાજ્ઞાતમ્॥ ૪.૧૭॥
સદા જ્ઞાતાશ્ચિત્તવૃત્તયસ્તત્પ્રભોઃ પુરુષસ્યાપરિણામિત્વાત્॥ ૪.૧૮॥
ન તત્સ્વાભાસં દૃશ્યત્વાત્॥ ૪.૧૯॥
એકસમયે ચોભયાનવધારણમ્॥ ૪.૨૦॥
ચિત્તાન્તરદૃશ્યે બુદ્ધિબુદ્ધેરતિપ્રસઙ્ગઃ  સ્મૃતિસઙ્કરશ્ચ॥ ૪.૨૧॥
ચિતેરપ્રતિસઙ્ક્રમાયાસ્તદાકારાપત્તૌ  સ્વબુદ્ધિસંવેદનમ્॥ ૪.૨૨॥
દ્રષ્ટૃદૃશ્યોપરક્તં ચિત્તં સર્વાર્થમ્॥ ૪.૨૩॥
તદસઙ્ખ્યેયવાસનાભિશ્ચિત્રમપિ પરાર્થં સંહત્યકારિત્વાત્॥ ૪.૨૪॥
વિશેષદર્શિન   આત્મભાવભાવનાવિનિવૃત્તિઃ॥ ૪.૨૫॥
તદા વિવેકનિમ્નં કૈવલ્યપ્રાગ્ભારં ચિત્તમ્॥ ૪.૨૬॥

તચ્છિદ્રેષુ પ્રત્યયાન્તરાણિ સંસ્કારેભ્યઃ॥ ૪.૨૭॥
હાનમેષાં ક્લેશવદુક્તમ્॥ ૪.૨૮॥
પ્રસઙ્ખ્યાનેઽપ્યકુસીદસ્ય સર્વથા

વિવેકખ્યાતેર્ધર્મમેઘઃ સમાધિઃ॥ ૪.૨૯॥
તતઃ ક્લેશકર્મનિવૃત્તિઃ॥ ૪.૩૦॥
તદા સર્વાવરણમલાપેતસ્ય જ્ઞાનસ્યાનન્ત્યાજ્જ્ઞેયમલ્પમ્॥ ૪.૩૧॥
તતઃ કૃતાર્થાનાં પરિણામક્રમસમાપ્તિર્ગુણાનામ્॥ ૪.૩૨॥
ક્ષણપ્રતિયોગી પરિણામાપરાન્તનિર્ગ્રાહ્યઃ ક્રમઃ॥ ૪.૩૩॥
પુરુષાર્થશૂન્યાનાં ગુણાનાં પ્રતિપ્રસવઃ કૈવલ્યં
સ્વરૂપપ્રતિષ્ઠા વા ચિતિશક્તિરિતિ॥ ૪.૩૪॥
॥ ઇતિ પતઞ્જલિ-વિરચિતે યોગ-સૂત્રે ચતુર્થઃ કૈવલ્ય-પાદઃ॥
॥ ઇતિ શ્રી પાતઞ્જલ-યોગ-સૂત્રાણિ॥

